
СУ РЕСУРСТАРЫН РАЦИОНАЛЬДЫ ПАЙДАЛАНУДА АҚПАРАТТЫҚ ЖҮЙЕНІ ҚОЛДАНУДЫҢ ТИІМДІЛІГІ
Исмайылов  А.Е. , т.ғ.к., АТУ,  box_email61@mail.ru
Сейтбекова Г.О. , аға оқытушы, АТУ
Елбасының «Қазақстан-2050» стратегиясы: қалыптасқан мемлекеттің жаңа саяси бағыты» атты Қазақстан халқына Жолдауында ХХІ ғасырдың жаһандық он сын-қатерінің бірі - болжамдалып отырған су тапшылығынан туындаған мемлекетіміздің су ресурстарын басқарудың жаңа саясатын тұжырымдау қажеттігі туралы айтылған. 
Мемлекеттік бағдарламаның стратегиялық мақсаты - су ресурстарын басқарудың тиімділігін арттыру арқылы Қазақстан Республикасының су қауіпсіздігін қамтамасыз ету болып табылады.
Мемлекеттік бағдарлама ұсынған іс-шараларды іске асыру нәтижесінде елімізде жылына 9.5 км3 су үнемделуі күтіледі. Олардың алғашқы 2.6 км3   (немесе 2040 жылға болжамдалған су тапшылығының 21%-ы) су тарифтерін өсірмей, өзін өзі өтейтін шараларды жүргізу арқылы үнемделмек.
Қазақстан біздің планетамыздағы су ресурстары жетіспейтін азғана аймақтардың бірі. Ол тұщы су қорлары бойынша ТМД елдері арсында сумен аз қамтамасыз етілген елдердің қатарына жатады.
Су ресурстарын қорғау және рационалды пайдалану мәселесі адамзат үшін өмірлік маңызды мәселе.
Қолданбалы және теориялық шарттарды шеше алатын математикалық әдіс пен модельдеуді әр түрлі суқойманың жүйелеріне енгізуге арналған бір қатар еңбектер жазылған [1]. Қашықтықтан бақылау әдісін қолдану саласындағы зерттеу жұмыстары “спутниктік лимнология” деп аталатын зерттеудің жаңа бағытының негізін салды [2].
Соңғы жылдары ғылымға жаңа ақпараттық әдістерді енгізу қарқынының жоғарлауы байқалады (география, гидрология, геоморфология және басқалар). Оның себебі географиялық ақпараттық жүйелерді (ГАЖ-технологияларын) қолдану болып табылады [2].  ГАЖ бізге ақпараттарды ұйымдастырудың сапалы жаңа түрлерін, яғни ақпараттарды өңдеу, бейнелеу, талдау, географиялық объектілер мен құбылыстарды модельдеу, сонымен қатар кеңістіктте байланыстырылған ақпараттарды таратуға мүмкіндік береді. 

Ғылыми мақаланың мақсаты су ресурсын кешенді әрі тиімді пайдалану, компьютерді қолданып суды алу, беру және су ресурстарын суармалау желісі бойынша тарату жүйесін есептеу және су ресурстарының компьютерлік мониторингісін жасау мәселелерін қарастыру болып табылады. 
Жалпы мәселені шешу үшін төмендегі жұмыстар орындалады:

· каналдың әрбір бөлігі үшін қажетті су ресурстары есептелінеді;

· желінің су көзіне дейін жалпы қажетті су ресурстарының жыйынтығы есептелінеді;

· осы қажетті су ресурстарына пропорцианаль түрде, су көзінде бар су ресурстары  суармалау желісі бойынша қайта бөлінеді.

Осы жалпы алгоритм негізінде су ресурстарын суармалау желісі бойынша тиімді пайдалану мәселесі қарастырылады.
Мәселенің математикалық қойылымын төмендегі мысалда қарастырамыз:

Белгілі бір ауданның немесе обылыстың  суармалау желісі берілген болсын. Сонымен қатар сол суармалау желісі бір бастапқы су қоймасынан немесе үлкен аудан немесе облыс аралық каналдан су алатын болсын. Осы суармалау желісінің бойында әр түрлі егістіктердің жыл бойына қанша су пайдаланатын мөлшері немесе сол егістік жерлердің аудандары белгілі болсын (Егер егістік жерлердің әр бір егіннің түрі бойынша егістік аудандары белгілі болса, онда суару режимі арқылы қажетті су мөлшерін есептеу мүмкін).  
Судың есептелген мөлшері және суару жүйесі каналдардың пайдалы әсер коэффициенті (ПӘК) белгілі болсын. Суармалау желісінің пайдалы әсер коэффициенті— су шығынының суармалы жерге (танапқа) жеткізілген (нетто) көлемінің су көзінен алынған (брутто) су көлеміне қатынасы. Бұл коэффициент ашық желілі каналдармен келген судың пайдалануға жеткен деңгейін көрсетеді.
Осы жоғарыда айтылған шарттар 1-суретте және 1-кестеде көрсетілген. 
Тікбұрышты төртбұрыш арқылы каналдың номері, ал дөңгелектерде каналдың басы және соңы көрсетілген. Қалған бағандарда қажетті мәліметтерді беруге болады.
Су ресурстарын бөлудің және қайта бөлудің алгоритмі:

I. Суармалау желісінің құрылымы мәліметтер қорына енгізіледі (каналдың нөмірі, каналдың аты, каналдың басталу нүктесі, каналдың аяқталу нүктесі).

II. Әр каналға тиісті аудандардағы егілетін егіндердің түрлері, аудандары және сәйкес суару режимдері бойынша қажетті су ресурстарының жылдық көлемі (нетто) анықталады.

III. Суармалау желісінің құрылымы бойынша каналдың басталу нүктесіне дейінгі қажетті су ресурстарының жылдық көлемі (брутто) анықталады.

IV. Ағымдағы жылдық болжам немесе жоспар бойынша су көзіндегі су ресурстарының нақты көлемі (брутто) енгізіледі және  суармалау желісінің құрылымы бойынша пропорциональ түрде қайта бөлінеді.

V. Егер суару режіміне сай қай егінге су жеткіліксіз болатыны анықталса, оның орнына суды аз қажет ететін басқа егін түрлерін егу қарастырылуы мүмкін немесе ешқандай егін егілмеуі мүмкін. Яғни, тиімділігі қарастырылады.

VI. Қайта қарастырылған жоспар (өзгертілген нетто) негізінде суармалау желісінің құрылымы бойынша су ресурстары пропорциональ түрде қайта бөлінеді.

VII. Осы процесс су ресурстарын бөлу жоспары тиімді болғанша қайталанып, эксперимент жасалады.

Алынған тиімді жоспарды суармалау желісі жүйесінде  су ресурстарын бөлу мақсатында пайдалану мүмкін.
Осы алгоритм негізінде Visual FoxPro 7.0 ортасында бағдарлама жасалынып, нәтижесі алынды.

1-Сурет. Ауданның немесе обылыстың  суармалау желісі

1-Кесте. Суармалау желісінің кесте түрінде берілуі

